
KIRISH

Hozirgi o‘zbek navoiyshunosligi oldida turgan dolzarb masalalardan
biri Navoiy ijodini ilmiy-nazariy asosda o‘rganishda genetik va poetik
aspektlarga mutanosib e’tibor qaratishdir. Alisher Navoiy 1jodi turli
muammolar kesimida o‘rganilganiga garamay, “Xamsa” dostonlari
genezisi, g‘oyaviy manbalari to‘liq o‘rganilgan emas. Holbuki, mashhur
navoiyshunos Yoqubjon Is‘hogov o‘tgan asrning saksoninchi
yillaridayoq navoiyshunoslar oldida turgan muhim vazifa “Xamsa”
sujetlarining genezisi, “Xamsa” va folklor, konflikt va sujet,
kompozitsiya masalalarini yanada chuqurroq tadgiq etishdan iborat
ckanligini ta’kidlagan edi. Genetik yondashuv Navoiy ijodining nagadar
mustahkam asoslarga tayangani va orginalligini ko‘rsatsa, poetik
yondashuv Dbadily mahorat va ijodiy individuallik hodisalarini
tushunishga yordam beradi.® Sh.Sharipovning “Alisher Navoiyning
“Lison ut-tayr” dostonining genezisi va g‘oyaviy-badiiy xususiyatlari”
mavzusidagi nomzodlik ishi* va LIsmoilovning “Alisher Navoiyning
“Saddi Iskandariy” dostoni genezisi va poetikasi”® nomli doktorlik ishi
bu sohada gilingan mukammal tadgiqotlardan bo‘ldi. Har ikkala ishda
dostonlarning genezisi tadqiq etildi, shoirning obraz yaratish mahorati,
poetik kashfiyotlari, sujetlar migratsiyasi masalasi ilk bor o‘rganildi.

A.Navoily “Xamsa” yozishga kirishar ekan , o‘z oldiga an’ana
doirasida salaflarini takrorlamaslik, “tarhi toza asar yaratish” maqsadini
go‘yadi. O‘zgalar yurgan yo‘ldan yurmaslik istagi sujet va obraz
yaratish borasida jiddiy yangiliklar gilishga undadi. Buyuk shoirning
novatorligini beshlikdagi barcha dostonlarda ko‘rish mumkin.

XX asr navoiyshunosligida “Farhod wva Shirin” dostoniga
bag‘ishlangan juda ko‘p tadqiqotlar yaratildi. Doston turli muammolar
kesimida o‘rganilgan bo‘lsa-da, obrazlar genezisi va tadriji hali jiddiy
tadqiq etilgan emas. S.Erkinov, N.Mallayev, A.Qayumov tadgiqgotlarida
“Farhod va Shirin” dostonining genetik asoslariga oid mulohazalar tahlil

etilgan bo‘lsa-da, ularda asosan dostonning g‘oyaviy — falsafiy
mazmuni, badiiyati va obrazlar tavsifiga oid kuzatishlar bayon gilingan.

Ma’lumki, Xusrav va Shirin sevgisi qissasi Firdavsiyning
“Shohnoma”si tufayli yozma adabiyotga Kirib keldi. Firdavsiy asosan
Xusrav Parvezning sulolaviy tarixi, hukmdorlik faoliyatini yoritishga
urg‘u bergan bo‘lsa, Nizomiy sevgi mojarosini bosh mavzuga aylantirdi,
Nizomiy, Dehlaviy, Ashraf va Orif Ardabiliy kuylagan majoziy ishgni
Alisher Navoiy ilohiy ishg bilan omuxta qildi. Genezisiga ko‘ra
tarixiylik,  jangnomalik  xususiyatlari yetakchi bo‘lgan mavzu
Navoiyning ijodxonasida irfoniy xarakter kasb etdi. Dostonning sujeti,
obrazlarining asosiy gismi ramziy-majoziy xususiyatga egadir. Har bir
obrazning (bosh obrazdan tortib epizodik obrazgacha) asarda zohiriy va
botiniy ma’nolari mavjud. Dehlaviyning “Shirin va Xusrav” dostoniga
ijodiy tatabbu bog‘lagan Navoiy majoziy ishg dostonini ilohiy ishq
dostoniga aylantirdi; nagshbandiylik va tasavvufning murakkab
goidalarini zamondoshlariga badiiy talginda sodda qilib tushuntirib bera
oldi.

Ushbu monografiyada ishqiy dostonning Nizomiy tomonidan
shakllantirilgan obrazlar tizimiga Navoiy tomonidan olib Kkirilgan
yangiliklar, obrazlar genezisi va tadrijiy evolyutsiyasi, tarixiy asoslart;
shuningdek, “Farhod va Shirin” dostoni bilan bevosita alogador bo‘lgan
“Masnaviy”, “Munojot” kabi asarlar misolida Navoiyning ijodiy
orginalligi, badiiy kashfiyotlarini ilmiy asosda ko‘rsatib berish vazifasi
go‘yilgan.

Monografiyaning magsadi “Farhod va Shirin” dostonidagi obrazlar
genezisi va tadrijiy rivojini o‘rganish orgali shoir ijodining gadimiy
ildizlarini, manbalarini aniglash va Navoiyning obraz yaratish mahorati;
mavzu va an’ana takomiliga qo‘shgan hissasini ilmiy asoslashdan iborat.

Monografiyada Alisher Navoiy asarlarining yigirma jildligidan o‘rin
olgan “Farhod va Shirin” dostoni asosiy manba sifatida olindi.
Shuningdek, turk shoiri Lami’t Mahmud Chalabiyning “Farhod va
Shirin” (“Farhodnoma”) dostoni tadqiqotga jalb etildi. Navoiyning
”Masnaviy”, “Munojot” kabi boshqga asarlariga ham murojaat etildi.

Ushbu adabiy monografiya filologiya yo‘nalishida ta’lim oladigan
talabalar, magistrlar , adabiyotshunos va navoiyshunos olimlar hamda
keng kitobxonlar ommasiga mo‘ljallangan.



“ Emas oson bu maydon ichra turmoq,
Nizomiy panjasig‘a panja urmog...”




